Ligji  për Mbrojtësin e qytetarëve
Ligji është shpallur në  "Fletoren zyrtare të RS",nr. 79/2005 и 54/2007.

I. DISPOZITAT  THEMELORE
Neni 1.

Me këtë ligj themelohet Mbrojtësi i qytetarëve si organ shtetëror i pavarur i cili mbron të drejtat e qytetarëve dhe kontrollon punën e organeve të administratës shtetërore, organit kompetent për mbrojtjen juridike të drejtave pronësore dhe interesave të Republikës së Serbisë, si dhe të organeve dhe organizatave tjera, ndërmarrjeve dhe enteve të cilave u janë besuar autorizimet publike (në tekstin e mëtejm: organet e administratës).

Mbrojtësi i qytetarëve përkujdeset për mbrojtjen dhe avancimin e të drejtave dhe lirive të njeriut dhe pakicave.

Me nocionin qytetarë, në kuptimin e këtij ligji, nënkuptohet jo vetëm personi fizik i cili është shtetas vendor, por edhe çdo person juridik vendor ose i huaj për të drejtat dhe obligimet e të cilit vendosin оrganet e administratës  nga alinea 1. e këtij ligji. 
Neni 2.

Mbrojtësi i qytetarëve është i pavarur dhe i mvetësishëm në ushtrimin e punëve të përcaktuara me këtë ligj dhe askush nuk ka të drejtë të ndikojë në punën dhe veprimin e tij.

Në ushtrimin e punëve nga fushëveprimi i vet  Mbrojtësi i qytetarëve vepron në kuadër të Kushtetutës, ligjeve dhe rregullave tjera, akteve të përgjithshme, si dhe kontratave ndërkombëtare të ratifikuara dhe rregullave përgjithësisht të pranuara të së drejtës ndërkombëtare.

Mbrojtësi i qytetarëve për punën e vet i përgjigjet Kuvendit popullor (në tekstin e mëtejm: Kuvendi).


Neni 3.

Selia e Mbrojtësit të qytetarëve është në  Beograd.

Mbrojtësi i qytetarëve me vendim mund të themelojë zyra edhe jashtë kësaj selie.

Me akt të përgjithshëm për organizimin dhe punën e shërbimit profesional të Mbrojtësit të qytetarëve  rregullohet ushtrimi i punëve në zyra.

II. ZGJEDHJA DHE PUSHIMI I FUNKSIONIT
Neni 4.

Mbrojtësin e qytetarëve e zgjedh Kuvendi me shumicën e votave të gjithë deputetëve popullor, me propozimin e këshillit kompetent për çështje kushtetuese (në tekstin e mëtejm: Këshilli).

Kandidatin për Mbrojtës të qytetarëve  Këshillit ka të drejtë t’ia propozojë çdo grup i deputetëve në Kuvend.

Më shumë grupe të deputetëve mund ta propozojnë kandidatin e përbashkët për Mbrojtës të qytetarëve.

Propozimi për zgjedhjen e Mbrojtësit të qytetarëve vërtetohet me shumicë votash nga numri i përgjithshëm i anëtarëve të Këshillit.

Para vërtetimit të propozimit për zgjedhjen e Mbrojtësit të qytetarëve, Këshilli mund të vendosë të mbajë mbledhje  në të cilën të gjithë kandidatëve do të ua bëjë të mundur që t’i paraqesin qëndrimet e veta për rolin dhe mënyrën e realizimit të funksionit të Mbrojtësit të qytetarëve.

Mbrojtësi i qytetarëve zgjidhet për periudhën pesë vjeçare dhe i njëjti person mund të zgjidhet më së shumti dy herë radhazi në këtë funksion.

Procedura për zgjedhjen e Mbrojtësit të qytetarëve fillon më së voni gjashtë muaj para skadimit të mandatit të Mbrojtësit të qytetarëve të mëparshëm.


Neni 5.

Për Mbrojtës të qytetarëve mund të zgjidhet shtetasi i Republikës së Serbisë i cili i plotëson këto kushte:

1) të jetë jurist i diplomuar;

2) të ketë më së paku dhjetë vjet përvojë në punët juridike të cilat janë me rëndësi për ushtrimin e punëve nga fushëveprimi i Mbrojtësit të qytetarëve;

3) të posedojë  kualitete të larta morale dhe profesionale;

4) të ketë përvojë të dalluar në mbrojtjen e të drejtave të qytetarëve.

Neni 6.

Mbrojtësi i qytetarëve ka katër zëvendës të cilët i ndihmojnë në kryerjen e punëve të përcaktuara me këtë ligj, në kuadër të autorizimeve të cilat ai ua bartë.

Me rastin e bartjes së kompetencave zëvendësve, Mbrojtësi i qytetarëve duhet të ketë kujdes që të sigurohet specializim i caktuar për kryerjen e punëve nga fushëveprimi i Mbrojtësit të qytetarëve, posaçërisht rreth mbrojtjes së të drejtave të personave të privuar nga liria, barazia e gjinive, të drejat e fëmijëve, të drejtat e pjestarëve të pakicave nacionale dhe të drejtat e personave me invaliditet.

Mbrojtësi i qytetarëve cakton zëvendësit të cilët e zëvendësojnë në rast të mosprezencës së tij apo pengesës për të ushtruar punët.

Zëvendësit e Mbrojtësit të qytetarëve i zgjedh Kuvendi me shumicë të votave të gjithë deputetëve popullor, me propozim të Mbrojtësit të qytetarëve.

Zëvendësit e Mbrojtësit të qytetarëve zgjidhen për periudhën pesë vjeçare dhe i njëjti person mund të zgjidhet më së shumti dy herë radhazi në këtë funksion.

Për zëvendës të Mbrojtësit të qytetarëve mund të zgjidhet shtetasi i Republikës së Serbisë i cili i plotëson këto kushte:

1) të ketë përgatitje të lartë profesionale; 

2) të ketë më së paku pesë vjet përvojë në fushën e cila është me rëndësi për kryerjen e punëve nga fushëveprimi i Mbrojtësit të qytetarëve; 

3) të posedojë kualitete të larta morale dhe profesionale;

4)të ketë përvojë të dalluar në mbrojtjen e të drejtave të qytetarëve.


Neni 7.

Mbrojtësi i qytetarëve dhe zëvendësit e tij para se ta marrin detyrën japin betimin  i cili thotë: "Betohem se detyrën time do ta kryej me përgjegjësi, paanshmëri dhe pavarësi, në harmoni me Kushtetutën dhe ligjin dhe me ndershmëri do të punoj në mbrojtjen dhe avancimin e të drejtave dhe lirive të njeriut".

Mbrojtësi i qytetarëve jep betimin para Kuvendit, ndërsa zëvendësit para kryetarit të Kuvendit.

Члан 8.

Konsiderohet se Mbrojtësi i qytetarëve, respektivisht zëvendësi i Mbrojtësit të qytetarëve ka marrë detyrën në momentin e dhënies së betimit.

Nëse Mbrojtësi i qytetarëve, respektivisht zëvendësi i Mbrojtësit të qytetarëve pa shkas të arsyetuar  nuk merr detyrën në afatin prej 30 ditëve prej ditës së dhënies së betimit, konsiderohet se nuk është zgjedhur, çka Kuvendi e konstaton në bazë të lajmërimit të Këshillit. Në atë rast menjëherë inicohet procedura për zgjedhjen e Mbrojtësit të ri të qytetarëve, respektivisht zëvendësit të tij.

Neni 9.

Me funksionin e Mbrojtësit të qytetarëve, respektivisht zëvendësit të Mbrojtësit të qytetarëve është në kundërshtim ushtrimi i ndonjë funksioni publik ose veprimtarie profesionale, si dhe  ushtrimi i ndonjë detyre ose pune e cila do të mund të ndikojë në mvetësinë dhe pavarësinë e tyre.

Mbrojtësi i qytetarëve dhe zëvendësi i mbrojtësit të qytetarëve nuk mund të jenë anëtarë të partive politike.

Mbrojtësi i qytetarëve dhe zëvendësit e tij e kanë pozitën e funksionerit në kuptimin e ligjit me të cilin rregullohet pengimi i konfliktit të interesave në ushtrimin e funksioneve publike dhe në ata në tërësi zbatohen dizpozitat e atij ligji.

Në ditën e marrjes së detyrës së Mbrojtësit të qytetarëve, respektivisht zëvendësit të Mbrojtësit të qytetarëve duhet të pushojnë të gjitha funksionet publike, profesionale dhe funksionet tjera, respektivisht detyrat ose punët të cilat deri në atë ditë i ka ushtruar, nëse janë në kundërshtim me dispozitat e këtij ligji, si dhe anëtarësimi në organizatat politike.


Neni 10.

Mbrojtësi i qytetarëve dhe zëvendësit e tij gëzojnë imunitet si deputet popullor.

Për heqjen e imunitetit të Mbrojtësit të qytetarëve dhe zëvendësve të tij vendos Kuvendi me shumicë të votave të gjithë deputetëve popullor.


Neni 10а

Mbrojtësi i qytetarëve dhe zëvendësi i Mbrojtësit të qytetarëve nuk mund të japin deklarata të natyrës politike.


Neni 11.

Funksioni i Mbrojtësit të qytetarëve pushon në këto raste:

1) skadimi i mandatit, nëse nuk zgjidhet prapë;

2) me vdekje;

3) me dorëheqje;

4) humbja e shtetësisë, çka vërtetohet në bazë të aktit të organit kompetent shtetëror;

5) plotësimi i kushteve për pension në pajtim me ligjin;

6) paraqitja e përjetëshme e paaftësisë fizike dhe mentale për ushtrimin e funksionit, çka vërtetohet në bazë të dokumentacionit relevant të entit të medicinës;

7) me shkarkim.

Neni 12.

Mbrojtësin e qytetarëve e shkarkon Kuvendi me shumicën e votave të gjithë deputetëve popullor, në propozim të Këshillit ose më së paku një të tretës nga numri i përgjithshëm i deputetëve popullor.

Nëse propozimin për shkarkim të Mbrojtësit të qytetarëve e paraqet Këshilli, është e nevojshme që për parqitjen e tij të deklarohen shumica nga numri i përgjthshëm i anëtarëve të Këshillit. 

Mbrojtësi i qytetarëve mund të shkarkohet vetëm në këto raste:

1) nëse joprofesionalisht dhe me pandershmëri e ushtron profesionin e vet;

2) nëse ushtron ndonjë funksion tjetër publik ose veprimtari profesionale, nëse ushtron ndonjë detyrë ose punë tjetër i cili do të mund të ndikonte në paanshmërinë dhe pavarësinë e tij, ose nëse vepron në kundërshtim me ligjin me të cilin rregullohet konflikti i interesave gjatë ushtrimit të funksioneve publike;

3) nëse denohet për vepër penale e cila e bën të papërshtatshëm për ushtrimin e këtij funksioni.

Mbrojtësi i qytetarëve ka të drejtë që në seancën e Kuvendit në të cilën vendoset për shkarkimin e tij t’i drejtohet deputetëve popullor.


Neni 13.

Kuvendi me propozim të Këshillit mund ta bie vendimin për suspendimin e Mbrojtësit të qytetarëve në rast se:

1) nëse kundër tij është caktuar paraburgimi;

2) nëse është dënuar për vepër penale e cila e bën të papërshtatshëm për ushtrimin e funksionit, ndërsа aktgjykimi nuk është bërë i plotfuqishëm.

Vendimi për suspendim bihet me shumicë të votave të deputetëve popullor në seancën në të cilën janë prezentë shumica e deputetëve popullor.

Kuvendi do ta anulojë vendimin për suspendim në momentin kur të pushojnë arsyet për suspendim.


Neni 14.

Dispozitat për ndërprerjen e funksionit të Mbrojtësit të qytetarëve zbatohen edhe në zëvendësit e Mbrojtësit të qytetarëve, me atë që propozimin për shkarkimin e tij mund ta paraqesë edhe Mbrojtësi i qytetarëve. 

Neni 15.

Në rast të pushimit të funksionit të Mbrojtësit të qytetarëve ose të zëvendësit të Mbrojtësit të qytetarëve për arsyet e përmendura në nenin 11. alinea 1)-6) të këtij ligji, Kuvendi pa shqyrtim bie vendimin me të cilin konstaton se janë plotësuar kushtet për pushim të funksionit.

Pasojat juridike të pushimit të funksionit paraqiten prej ditës së marrjes së vendimit nga neni 1. i këtij ligji.

Neni 16.

Në rast të pushimit të funksionit të Mbrojtësit të qytetarëve, deri në zgjedhjen e Mbrojtësit të ri të qytetarëve këtë funksion e ushtron zëvendësi të cilin Mbrojtësi i qytetarëve e ka caktuar për ta zëvendësuar në rast të mosprezencës ose pengesës për ta ushtruar funksionin.

Zgjedhja e Mbrojtësit të ri të qytetarëve kryhet më së voni në afat prej gjashtë muaj nga dita e pushimit të funksionit të Mbrojtësit të qytetarëve të mëparshëm.

III. KOMPETENCAT
Члан 17.

Mbrojtësi i qytetarëve është i autorizuar që të kontrollojë respektimin e të drejtave të qytetarëve, vërteton cenimet të shkaktuara nga aktet, me veprime ose mosveprime të organeve të administratës, nëse kemi të bëjmë me cenimin e ligjeve republikane, rregullave tjera si dhe akteve të përgjithshme. 

Mbrojtësi i qytetarëve është i autorizuar që të kontrollojë ligjshmërinë dhe drejtshmërinë e punës së organeve të administratës. 

Mbrojtësi i qytetarëve nuk është i autorizuar që të kontrollojë punën e Kuvendit popullor, kryetarit të Republikës, Qeverisë, gjykatës Kushtetuese, gjykatave dhe prokurorive publike.

Neni 18.

Mbrojtësi i qytetarëve ka të drejtë të propozojë ligje nga fushëveprimi i vet.

Mbrojtësi i qytetarëve është i autorizuar që Qeverisë respektivisht Kuvendit t’i paraqesë iniciativën për ndryshimin ose plotësimin e ligjeve dhe rregullave tjera si dhe akteve të përgjithshme, nëse mendon se deri te cenimi i të drejtave të qytetarëve vjen për shkak të mungesës në rregulla, si dhe të inicojë pruarjen e ligjeve të reja, rregullave tjera si dhe akteve të përgjithshme, kur mendon se kjo është me rëndësi për realizimin dhe mbrojtjen e të drejtave të qytetarëve.

Qeveria, respektivisht këshilli kompetent i Kuvendit, janë të obliguar të shqyrtojnë iniciativat të cilat i paraqet Mbrojtësi i qytetarëve. 

Mbrojtësi i qytetarëve është i autorizuar që në procedurën e përgatitjes së rregullave ti japë mendimin e vet Qeverisë dhe Kuvendit në propozimin e ligjeve dhe rregullave tjera, nëse me ato rregullohen çështjet të cilat janë me rëndësi për mbrojtjen e të drejtave të qytetarëve.
Neni 19.

Mbrojtësi i qytetarëve është i autorizuar të inicojë procedurën para Gjykatës kushtetuese për vlerësimin e kushtetutshmërisë dhe ligjshmërisë së ligjeve, rregullave tjera dhe akteve të përgjithshme. 
Neni 20.

Mbrojtësi i qytetarëve është i autorizuar që publikisht të propozojë shkarkimin e funkcionerit i cili është përgjegjës për cenimin e të drejtave të qytetarëve, respektivisht të inicojë fillimin e procedurës disciplinore kundër të punësuarit në organet e administratës, i cili është drejtpërdrejtë përgjegjës për cënimin e kryer edhe atë nëse nga sjellja e përsëritur e funkcionerit ose të punësuarit tejkalon qëllimi të kundërshtojnë bashkëpunimin me Mbrojtësin e qytetarëve ose nëse vërtetohet që me cënimin e kryer qytetarit i është shkaktuar dëm material ose ndonjë dëm tjetër me përmasa më të mëdha. 

Nëse gjen që në veprimet e funkcinerit ose të punësuarit në organet e administratës ka elemente të veprës penale ose ndonjë vepre tjetër të sankcionuar, Mbrojtësi i qytetarëve është i autorizuar që organit t'i paraqesë kërkesë, respektivisht kallëzim për inicimin e procedurës penale, për kundërvajtje ose procedurës tjetër të përshtatshme. 
Neni 21.

Organet e administratës kanë obligim të bashkëpunojnë me Mbrojtësin e qytetarëve dhe t'i mundësojnë qasje në hapësirë dhe t'i lënë në disponim të gjitha të dhënat me të cilat disponojnë, e të cilat janë me rëndësi për procedurën të cilën e udhëheq, respektivisht për realizmin e qëllimit të vet preventiv, pa marrë parasyh shkallën e fshehtësisë së tyre, përveç kur ajo është në kundërshtim me ligjin. 

Mbrojtësi i qytetarëve ka të drejtë të bisedojë me çdo të punësuar në organet e administratës kur kjo është me rëndësi për procedurën të cilën e udhëheq.  
Mbrojtësi i qytetarëve, respektivisht zëvendësi i Mbrojtësit të qytetarëve është i obliguar që edhe pas pushimit të funkcinit ti ruaj si fshehtësi të dhënat deri tek të cilat vie në kryerjen e funksionit të vet. 
Obligimi i ruajtjes së fshehtësisë ka të bëjë edhe me të punësuarit në shërbimin profesional të Mbrojtësit të qytetarëve. 
Neni 22.

Mbrotësi i qytetarëve ka të drejtë të qasjes së papenguar në entet për ekzekutimin e sankcioneve dhe vendeve tjera në të cilat gjenden personat  të cilëve iu është hequr liria, si dhe e drejta që me ata persona të flasë në vetmi.

Neni 23.

Kryetari i Republikës, kryetari dhe anëtarët e Qeverisë, kryetari i Kuvendit, kryetari i Gjykatës Kushtetuese dhe funkcionerët në organet e admnistratës janë të obliguar të pranojnë Mbrojtësin e qytetarëve me kërkesën e tij më së largu në afat prej 15 ditëve. 
IV. PROCEDURA
Neni 24.

Mbrojtësi i qytetarëve e inicon procedurën sipas ankesës së qytetarëve ose me iniciativën e vet. 
Përveç të drejtave në inicimin dhe udhëheqjen e procedurës, Mbrojtësi i qytetarëve ka të drejtë që me ofrimin e shërbimeve të mira, me ndërmjetësimin dhe dhënien e këshillave dhe mendimeve për çështjet nga kompetencat e veta vepron në mënyrë preventive me qëllim të promovimit të punës së organeve të administratës dhe promovimin e ruajtjes së të drejtave dhe lirive të nejriut. 
Neni 25.

Çdo person fizik ose juridik, person vendor ose i huaj që konsideron që me ndonjë akt, veprim, ose mosveprim të organeve të administratës iu janë lënduar të drejtat mund ti paraqesë ankesë Mbrojtësit të qytetarëve. 

Nëse është në pyetje lëndimi i të drejtave të fëmijëve, ankesën nga alina 1. të këtij neni në emër të personit të mitur ankesën mund ta paraqesë prindi i tij, respektivisht përfaqësuesi ligjor, e nëse ka të bëjë me lëndimin e të drejtave të personit ligjor, ankesën mund ta paraqesë personi i autorizuar për përfaqësim të atij personi ligjor. 

Para paraqitjes së ankesës paraqitësi është i obliguar të provojë të mbrojë të drejtat e veta në procedurën ligjore përkatëse.

Mbrojtësi i qytetarëve do ta udhëzojë paraqitësin e ankesës për inicimin e procedurës ligjore përkatëse, nëse një procedurë e tillë është e paraparë, e nuk do të inicojë procedurë përderisa nuk shpenzohen të gjitha mjetet juridike. 
Me përjashtime, Mbrojtësi i qytetarëve mund të inicojë procedurë edhe para se të shpenzohen të gjitha mjetet juridike, nëse paraqitësit të ankesës iu është bërë dëm i pakompenzueshëm ose nëse ankesa ka të bëjë me lëndimin e principeve të administratës së mirë, veçanërisht marrëdhënieve jokorekte të organeve të administratës ndaj paraqitësit të ankesës, puna e paafatshme ose thyerje tjera të rregullave të sjelljeve etike të të punësuarve në organet e administratës. 
Mbrojtësi i qytetarëve nuk do të veprojë në ankesa anonime. 

Me përjashtime, nëse konsideron që në ankesën anonime ka bazë për veprimin e tij, Mbrojtësi i qytetarëve mund të inicojë procedurë sipas iniciativës së tij. 
Neni 26.

Ankesa paraqitet në formë të shkruar ose me gojë në raport dhe në paraqitjen e ankesës nuk paguhet asnjë tatim, ose ndonjë kompensim tjetër. 
Ankesa mund të paraqitet më së largu në afat prej një viti nga lëndimi i kryer, respektivisht  nga veprimi i fundit, respektivisht nga mosveprimi i organeve të administratës në lidhje me lëndimin e kryer të të drejtave të qytetarëve. 
Neni 27.

Ankesa përmban emrin e organit me punën e të clit ka të mëjë, përshkrimi i lëndimit të të drejtave, faktet dhe dëshmitë që arsyetojnë ankesën, të dhënat për atë se cilat janë mjetet juridike të shfrytëzuara dhe të dhënat për paraqitësin e ankesës. 

Me kërkesë të paraqitësit të ankesës personat profesional në shërbimin e Mbrojtësit të qytetarëve janë të obliguar, që pa kompensim, të ofrojnë ndihmë profesinale në përpilimin e ankesës. 

Personat e hequr lirie kanë të drejtë që ankesën ta paraqesin në zarf të mbyllur. 

Në të gjitha entet ku ndodhen personat e privuar nga liria duhet që në mënyrë të dukshme dhe publike të sigurojnë zarfe të përshtatshme, për të cilën gjë kujdesen administratat e këtyre enteve, si dhe ministria kompetente për punë juridike.

Neni 28.

Mbrojtësi i qytetarëve është i obliguar të veprojë për çdo ankesë përveç: 

1) nëse lënda që i përket ankesa nuk bën pjesë në kompetencat e Mbrojtësit të qytetarëve;

2) nëse ankesa është paraqitur  pas tejkalimit të afatit për paraqitje 

3) nëse ankesa është paraqitur para përdorimit të të gjitha mjeteve juridike të disponueshme, e nuk janë përmbushur kushtet nga neni 25, alinea 5. e këtij ligji;  
4) nëse ankesa është anonime;

5) nëse ankesa nuk përmban të dhënat e duhura për veprim, e paraqitësi të metat nuk i anulon edhe në afatin e caktuar për plotësimin e ankesës, e as nuk iu drejtohet shërbimit të Mbrojtësit të qytetarëve për ndihmë profesionale për anulimin e të metave. 

Nëse për ndonjë nga arsyet nga alinea 1. e  këtij ligji nuk ka bazë për veprimin e Mbrojtësit të qytetarëve, Mbrojtësi i qytetarëve do të hedhë poshtë ankesën, për çka është i obliguar ta lajmërojë paraqitësin, duke i përmendur arsyet për hedhje. 
Neni 29.

Për inicimin dhe kryerjen e procedurës së Mbrojtësit të qytetarëve e lajmëron paraqitësin e ankesës, si dhe organin e administratës kundër të cilit është paraqitur ankesa. 

Organi i administratës është i obliguar të përgjigjet në të gjitha kërkesat e Mbrotësit të qytetarëve, si dhe t'i paraqesë të gjitha informatat e kërkuara dhe aktet në afat të cilin ai e cakton, e që nuk mund të jetë më i shkurtër se 15 ditë e as më i gjatë se 60 ditë. 

Mbrotësi i qytetarëve mundet, në raste veçanërisht të arsyetuara, që organit të administratës mos t'i tregojë identitetin e paraqitësit të ankesës.

Neni 30.

Nëse organi kundër të cilit është paraqitur ankesa vetë i anulon të metat, Mbrotësi i qytetarëve për këtë do ta lajmërojë paraqitësin e ankesës dhe do t'i lërë afat prej 15 ditëve të sqarohet se a është i kënaqur me atë veprim. 

Nëse paraqitësi i ankesës përgjigjet se është i kënaqur me mënyrën me të cilën është anuluar e meta, si dhe nëse paraqitësi i ankesës fare nuk përgjigjet në afatin e caktuar, Mbrojtësi i qytetarëve do ta ndalojë procedurën.

Neni 31.

Pas përcaktimit të të gjitha fakteve relevante dhe rrethanave Mbrojtësi i qytetarëve mund të lajmërojë paraqitësin e ankesës që ankesa është e pabazë ose mund të vërtetojë që kanë ekzistuar të meta në punë të organeve të administratës. 
Nëse gjen që kanë ekzistuar të meta në punën e organeve të adminstratës, Mbrojtësi i qytetarëve do ti dërgojë rekomandim organit për atë se si duhet të tejkalohet e meta e shprehur.  
Organi i administratës është i obliguar që, më së largu në afat prej 60 ditëve  nga dita e marrjes së rekomandimit të lajmërojë Mbrojtësin e qytetarëve për atë se a ka vepruar sipas rekomandimit dhe a e ka anuluar të metën, respektivisht ta lajmërojë për arsyet për të cilat nuk ka vepruar sipas rekomandimit.  

Me përjashtime, nëse ekziston rreziku që për shkak të mosanulimit të të metave, të drejtat e paraqitësit të ankesës do të mbeten gjatë dhe në sasi të madhe të dëmtuara, Mbrojtësi i qytetarëve në rekomandimin e  vet organit të administratës mund t'i vërtetojë edhe afat më të shkurtër për anulimin e të metave, ashtu që ai afat nuk mund të jetë më i shkurtër se 15 ditë.

Nëse organi i administratës nuk vepron sipas rekomandimit, Mbrojtësi i qytetarëve mundet për këtë ta lajmërojë publikun, Kuvendin dhe Qeverinë e mundet edhe të propozojë vërtetim të përgjegjësive të funkcionerit i cili udhëheq organin e administratës. 
Neni 32.

Mbrojtësi i i Qytetarëve mund të veprojë edhe me iniciativë të veten kur në bazë të dijenisë së vet ose dijenisë së marrë nga burime të tjera, duke përfshirë me përjashtime edhe ankesat anonime, vlerëson që me akt, veprim ose mosveprimin e organit të administratës ka ardhur deri tek lëndimi i të drejtave dhe lirive të njeriut. 
Dispozitat e nenit 29. deri 31. të këtij ligji aplikohen edhe për procedurën të cilën Mbrojtësi i qytetarëve e inicon sipas iniciativës së vet.

V. RAPORT KUVENDIT DHE BASHKËPUNIMI I MBROJTËSIT TË QYTETARËVE ME ORGANET TJERA          
Neni 33.

Mbrojtësi i qytetarëve i dërgon Kuvendit raport të rregullt vjetor në të cilin ceken të dhënat për aktivitetet për vitin e kaluar, të dhënat për të metat e vërejtura në punën e organeve të administratës, si dhe propozimet për përmirësimin e pozitës së qytetarëve në lidhje me organet e administratës. 

Raporti për punën dërgohet më së largu deri më 15 mars të vitit të ardhëshëm dhe shpallet në "Fletoren zyrtare të Republikës së Serbisë" dhe në faqen e internetit te Mbrojtësit të qytetarëve, e i dërgohet edhe mjeteve të informimit publik.  

Gjatë vitit Mbrojtësi i qytetarëve mundet të dërgojë edhe raporte të posaçme, nëse për këtë ekziston nevoja.

Neni 34.

Marrëdhëniet në mes të Mbrojtësit të qytetarëve dhe organeve të krahinës autonome dhe njësive të vetqeverisjes lokale kompetente për çështje të mbrojtjes së të drejtave të qytetarëve bazohen në bashkëpunimin e ndërsjellë, në korniza të kompetencave të Mbrojtësit të qytetarëve të cakutara me këtë ligj. 

Mbrojtësi i qytetarëve bashkëpunon me ombudsmanin e krahinës autonome dhe mbrojtësin e qytetarëve (оmbudsmanin) në njësitë e vetëqeverisjes lokale në të cilat është themeluar ai, si dhe me shërbimet kompetente të kryetarit të Reublikës dhe Kuvendit, me qëllim të këmbimit të informatave për dukuritë dhe problemet e paraqitura  në punën dhe veprimet e organeve të administratës nga pikëpamja e mbrojtjes dhe avancimit të të drejtave dhe lirive të njeriut. 

Neni 35.

Nëse Mbrojtësi i qytetarëve pranon ankesën e cila ka të bëjë me cenimin e të drejtave të qytetarit  të kryera me akte, veprime ose mosveprime të organeve të administratës, ndërsa nuk kemi të bëjmë me shkeljen e ligjeve republikane, rregullave tjera ose akteve të përgjithshme, veçse me shkeljen e rregullave ose akteve të përgjithshme të krahinës autonome, respektivisht të njësisë së vetëqeverisjes lokale, do t’ia dërgojë atë ankesë pa shtyerje ombudsmanit të krahinës autonome, respektivisht mbrojtësit të qytetarëve (оmbudsmanit) të njësisë së vetëqeverisjes lokale, nëse është themeluar.

Nëse organi i krahinës autonome ose ai i njësisë së vetëqeverisjes lokale kompetente për çështjen e mbrojtjes së të drejtave të qytetarëve pranon ankesën e cila ka të bëjë me shkeljen e ligjeve republikane, rregullës tjetër apo aktit të përgjithshëm, atë ankesë pa shtyrje duhet t’ia dërgojë Mbrojtësit të qytetarëve.

Nëse parashtruesi i ankesës tregon njëkohësisht në shkeljen e ligjit  republikan, rregullës tjetër ose aktit të përgjithshëm të krahinës autonome, respektivisht njësisë vetëqeverisëse lokale, organi të cilit ankesa i është dërguar (Mbrojtësi i qytetarëve, оmbudsmani i krahinës autonome ose mbrojtësi i qytetarëve –оmbudsmani i njësisë vetëqeverisëse lokale) do të veprojë sipas asaj në pjesën e kompetencave të veta, ndërsa një kopje të ankesës do t’iа dërgojë organit tjetër kompetent (Mbrojtësit të qytetarëve, оmbudsmanit të krahinës autonome ose mbrojtësit të qytetarëve – оmbudsmanit të njësisë vetëqeverisëse lokale, nëse ai organ është themeluar), për të vepruar në pjesën e kompetencave të tyre, sipas al. 1. dhe 2. të këtij ligji. 

VI. E DREJTA NË PAGË
Neni 36.

Mbrojtësi i qytetarëve ka të drejtë në pagë në lartësinë e pagës së kryetarit të kryetarit të gjykatës Kushtetuese, ndërsa zëvendësit në lartësinë e pagës së gjykаtësve të gjykatës  Kushtetuese.

VII. MJETET PËR PUNË TË MBROJTËSIT TË QYTETARËVE
Neni 37.

Mjetet për punë të Mbrojtësit të qytetarëve sigurohen në buxhetin e Republikës.

Mbrojtësi i qytetarëve përpilon  propozimin për mjetet për vitin e ardhshëm dhe ia dorëzon Qeverisë me qëllim të kyçjes si pjesë përbërëse e propozimit të buxhetit të Reublikës, me atë që propozimi duhet të përpilohet sipas metodologjisë dhe kriteriumeve të cilat vlejnë edhe për shfrytëzuesit e tjerë të buxhetit.

Mjetet vjetore për punën e Mbrojtësit të qytetarëve duhet të jenë të mjaftueshme që të mundësojnë realizimin efektiv dhe efikas të funksionit, si dhe të jenë në harmoni me politikën makroekonomike të Republikës.
                                                    VIII. SHËRBIMI PROFESIONAL
                                                                              Neni 38.
  Për kryerjen e punëve profesionale dhe administrative formohet shërbimi profesional i Mbrojtësit të qytetarëve.
 Me punën e shërbimit udhëheqë sekretari gjeneral, i cili duhet të jetë person me fakultet juridik të përfunduar, më së paku pesë vjet përvojë të punës dhe i cili duhet t’i plotësojë kushtet për punë në organet e administratës shtetërore.
 Mbrojtësi i qytetarëve bie aktin e përgjithshëm për  organizimin dhe sistematizimin e punëve të shërbimit profesional, në të cilin pëlqimin e jep Kuvendi popullor.
 Mbrojtësi i qytetarëve bie vendimin për pranim në marrëdhënie të punës të punësuarve në shërbimin profesional.
 Ndaj sekretarit general dhe të punësuarve të tjerë në shërbimin profesional të Mbrojtësit të qytetarëve zbatohen rregullat me të cilat rregullohen marrëdhëniet e punës në organet shtetërore. 

IX. DISPOZITAT KALUESE DHE PËRFUNDIMTARE
Neni 39.

Kuvendi do ta zgjedhë Mbrojtësin e qytetarëve në afatin pre gjashtë muajve prej ditës së hyrjes në fuqi të këtij ligji.

Mbrojtësi i qytetarëve do ta paraqesë propozimin për zgjedhjen e zëvendësve në afatin prej tre muajve prej ditës së marrjes së detyrës, ndërsa Kuvendi do t’i zgjedhë zëvendësit e Mbrojtësit të qytetarëve në afatin prej dy muajve prej ditës së paraqitjes të propozimit.

Neni 40.

Aktin e përgjithshëm për organizimin e punës së shërbimit profesional  Mbrojtësi i qytetarëve duhet ta bie në afat prej 60 ditëve prej ditës së marrjes së detyrës.

Pranimin e të punësuarve në shërbimin profesional Mbrojtësi i qytetarëve do ta kryej në afatin prej 60 ditëve prej ditës së hyrjes në fuqi të aktit të përgjithshëm për organizimin e punës të shërbimit profesional.

Neni 41.

Kuvendi do t’i  harmonizojë dispozitat e Rregullores së vet me dispozitat e këtij ligji në afatin prej gjashtë muajve prej ditës së hyrjes s[ tij në fuqi.

Me rregulloren e Kuvendit rregullohet mënyra e veprimit sipas raportit të rregullt të paraqitur, si dhe të raporteve të posaçme të Mbrojtësit të qytetarëve.

Neni 42.

Qeveria deri, në hyrje në fuqi të aktit të përgjithshëm për organizimin dhe punën e shërbimit profesional të Mbrojtësit të qytetarëve, me propozim të Mbrojtësit të qytetarëve, do të sigurojë hapësirë, mjete dhe kushte të domosdoshme për fillimin e punës.

Neni 43.

Mbrojtësi i qytetarëve nuk do të veprojë në rastet të cilat ndodhin para hyrjes në fuqi të këtij ligji.

Neni 44.

Ky ligj hyn në fuqi në ditën e tetë prej ditës së shpalljes në "Fletoren zyrtare të Republikës së Serbisë".

 

